
Naalakkersuisoq GOVERNMENT OF GREENLAND 

Siverth K. Heilmann 
lnatsisartuni ilaasortaq, Atassut 

Saviminilerinermik llinniarfik pillugu § 37 naapertorlugu apeqqummut nr. 
009/2024-mut akissut 

Asasara Siverth K. Heilmann, 

lnatsisartut suleriaasiat naapertorlugu apeqqutinnut qujanaq. Apeqqutigineqartut 
tullinnguuttuni akissuteqarfigissavakka. 

Apeqqut 1: 
Saviminilerinermik llinniarfiup Sisimiunut nuunneqarnissaanut suliaq sumut killippa? 

Akissut: 
Naalakkersuisut BDO-mut pingasunik nalunaarusiortitsisimapput, taakkununnga 
Saviminilerinermik llinniarfiup Sisimiunut nuunneqarnissaa ilaavoq: 

1. llinniarfeqarfiit sisamat nuunneqarnissaat - tunuliaqutaasumik nalunaarusiaq -
November 2017 

2. Naatsorsueqqinneq - Saviminilerinermik llinniarfiup nuunneqarnissaa -
nalunaarut - August 2022 

3. Saviminilerinermik llinniarfiup tamakkiisumik ilaannakuusumilluunniit Sisimiunut 
nuunneqarnera pillugu takorluukkani sisamani naatsorsuinerit - nalunaarusiaq -
september 2023. 

2022-mi augustimi naatsorsueqqinneq aamma 2023-mi septemberimi takorluukkani 
sisamani naatsorsuinerit tunuliaqutaralugit Sisimiuni Saviminilerinermik ilinniarfimmik 
nutaamik pilersitsinermut aammalu Saviminilerinermik llinniarfiup tamakkiisumik 
ilaannakuusumilluunniit Sisimiunut nuunneqarnissaanut tunngatillugu 
aningaasartuutissatut naatsorsuutigisanik ilisimatinneqarpunga. 

Tamanna tunuliaqutaralugu Saviminilerinermik llinniarfik pillugu inassuteqaammik 
Naalakkersuisunut qanittumi saqqummiussinissara naatsorsuutigaara. 

Apeqqut 2: 
Nuunneqarnissaanut misissuineq naammassineqarsimappat, qaqugu lnatsisartunut 
saqqummiunneqassava? 

Akissut: 
BDO-mit nalunaarusiaq kingulleq 'Saviminilerinermik llinniarfiup tamakkiisumik 

ilaannakuusumilluunniit Sisimiunut nuunneqarnera pillugu takorluukkani sisamani 
naatsorsuinerit' september 2023, suliassaqarfiup iluani sulinermi sakkussatut manna 
tikillugu isigineqarpoq. Nalunaarusiaq qanittumi lnatsisartunut agguaanneqassaaq. 

Apeqqut 3: 
llinniarfiup Sisimiunut nuunneqarnissaa suli Naalakkersuisuniit 
aalajangiusimaneqarpaa? 

Akissut: 
Apeqqummut 1-imut akissut innersuussutigineqarpoq . 

lnussiarnersumik inuulluaqqusillunga 

